Twoub
Bipole

Twoub bipolée, yon maladi yo konn rele twoub manyak-
depresif tou, se yon twoub nan sevo ki fe yon chanjman
anomal nan ime, enéji ak kapasite yon moun pou
fonksyone nomalman. Gen tretman pou twoub bipole, epi
moun ki gen maladi sa kapab viv yon vi ki konplé ak
pwodiktif.



Twoub bipolée

Twoub bipole

Twoub bipole, yon maladi yo konn rele manyak-depresif tou, se yon twoub
nan sevo ki fé yon chanjman anomal nan ime, eneji ak kapasite yon moun
pou fonksyone nomalman. Sentdm bipolé yo seve anpil epi se pa ti moman
wo ak ba moun konn santi nan lavi a. Yo kapab gate relasyon, fé moun nan
pa travay byen nan lekol oswa travay li, oswa menm tiye tét li. Men jodiya
nou pote yon bon nouvél: gen tretman pou twoub bipolé, epi moun ki gen
maladi sa a kapab viv yon vi ki konplé ak pwodiktif.

Anviwon 5.7 milyon majé ameriken, oswa anviwon 2.6 pousan popilasyon
ki gen 18 an oswa plis' gen twoub bipolé nan yon ane. Nomalman twoub
bipolé devlope nan fen adolesans oswa nan komansman laj majé. Sepandan,
kék moun komanse gen sentom pandan anfans yo, epi yo devlope li byen ta
nan vi yo. Souvan yo mou pa panse se yon maladi, epi moun nan kapab
soufri pandan plizyé ane avan yo dyagnostike li byen epi trete li. Menm jan
ak dyabet avek maladi ke, twoub bipolé se yon maladi ki dire lontan. FOk yo
jere li byen pandan tout vi moun nan.

"Twoub manyak-depresif deranje ime ak panse, fé moun nan aji yon fason ki
mal anpil, fe moun nan pa panse yon fason rasyonél, epi anpil fwa li fé moun
nan pa anvi viv. Li se yon maladi ki byolojik nan rasin, men youn ki fé ou
santi li psikolojik I w ap fé eksperyans la; maladi sa a inik paske i ofri
avantaj ak plezi, epi an menm tan li pote anpil soufrans moun pa ka sipote
epi, souvan, moun nan anvi tiye tét li."

"Mwen gen chans maladi sa a pa te tiye mwen, chans paske mwen te
resevwa pi bon swen medikal ki genyen, epi chans pase mwen gen fanmi,
kolég, ak fanmi mwen genyen yo."

Kay Redfield Jamison, Ph.D., An Unquiet Mind, 1995, p. 6.

(Re-enprime ak pemisyon Alfred A. Knopf, yon depatman Random House, Inc.)

Kisa ki Sentom Twoub Bipolé yo?

Moun ki gen twoub bipolé gen gwo chanjman nan imé wo - yo kapab "wo"
anpil yon moman epi yo vin fache, tris ak dezespere yon I0t, epi apresa yo
vin monte anko. Anpil fwa yo nomal ant peryod yo wo ak ba yo. Konn gen
gwo chanjman nan enéji ak konpotman ki vini ak chanjman nan imé sa yo.
Perydd moun yo wo ak ba yo rele epizdod mani ak depresyon.

Kek siy ak sentom mani (yon epizod manyak) se:

¢ Moun nan vin gen plis engji, aktivite, ak ajite twop
Keé li vin twd kontan
Li fache two fasil
Lespri li ap kouri epi lap pale two vit, sote nan yon ide ale nan yon |0t
Li pa ka konsantre byen
Bezwen yon ti kras somey
Kwe li gen kapasite ak pouvwa ki pa reyel
Move jijman
Depanse anpil lajan
Aji yon fason ki pa nomal pou karaktée li
Vin gen plis anvi pou fé bagay
Abize dwog, sitou kokayin, alkol, ak medikaman pou domi
Aji yon fason ki pwovokan, anvayisan, oswa agresif
Refize admeét gen yon pwoblém

Yo dyagnostike yon epizdod manyak si imé moun nan monte epi gen 3
oswa plis nan |6t sentom yo pandan préske tout jounen an, preske chak jou,
pandan yon semeén oswa plis tan. Si imé moun nan iritab, fok genyen 4 ot
sentdm ki prezan.

Kek siy ak sentom depresyon (yon epizod depresif) se:

e Moun nan tris, gen ké sote, oswa santi li vid pandan lontan

e Santi dezolasyon oswa gen move atitid sou lavi a

e Santi li koupab, pa vo anyen oswa dezespere

e Pedi enteré oswa plezi nan aktivite li te konn jwi avan, menm séks

¢ Nivo engji li bese, li santi fatig, yon bagay ap "ralanti" li

o Difikilte pou konsantre, sonje, pran desizyon

o Ajite, oswa irite fasil

e DOMI twop, oswa pa ka domi

e Chanjman nan apeti ak/oswa pédi oswa pran twop pwa

e Gwo doulé oswa sentom nan ko a ki pa rezilta yon maladi oswa chok

fizik

¢ Panse ak lanmo ak anvi tiye tét li, oswa eseye tiye tét li

Yo dyagnostike yon epizod depresif si 5 oswa plis nan sentom sa yo dire

pandan preske tout jounen an, preske chak jou, pou yon peryod 2 semen
oswa plis tan.

Mani ki piti jiska modere rele
ipomani. Ipomani kapab fé moun
nan santi li byen epi li kapab menm
fée li fonksyone byen ak vin pi
pwodiktif. Se sa ki fé menm Ié yon
fanmi oswa zanmi aprann rekonét
Imé nomal/ chanjman nan imé an kapab yon
twoub bipolé, moun nan kapab refize
aksepte li gen yon pwoblem. Men,
Depresyon ki piti san bonjan tretman, ipomani kapab
jiska modere vin seve nan kék moun oswa li ka
vin tounen depresyon.

Kek fwa, epizdbd mani oswa
depresyon ki sevé yo gen sentom
psikoz (oswa sentom psikotik).
Sentom komen psikotik se alisinasyon (tande, wé, oswa santi prezans bagay
ki pa la vre) ak ilizyon (fo kwayans nan babay pa ki lojik oswa kilti moun nan
pa eksplike). Sentdm psikotik nan twoub bipolé yo gen tandans reflete eta
imé ki vréman ekstrém. Pa egzanp, moun nan kapab fé gwo ilizyon kote li
panse li se Prezidan an oswa li gen gwo pouvwa ak richés pandan yon epizod
mani; epi pandan yon epizod depresyon, li kapab gen ilizyon kote li santi li
koupab oswa santi li pa vo anyen, tankou lavi li gache epi li pa gen senk kob
oswa li te komét yon gwo zak kriminél. Kék fwa yo konn fe ere epi
dyagnostike moun ki gen sentdom sa yo tankou moun ki gen eskizofreni, yon
Iot maladi mantal, 1& se twoub bipolé moun yo genyen.

Mani Seve

Ipomani (mani ki piti
jiska modere)

ekilibre

Depresyon seve

Li kapab ede pou panse ak plizye eta imé moun ki gen twoub bipolé yo
tankou yon akansyeél oswa yon etaje. Anba nét gen depresyon seve, anwo li
se depresyon modere, epi pi wo se kote moun nan tris pou yon ti tan, (mo
yo itilize pou imé sa a se distimi lé li kwonik), pi wo toujou gen yon imeé Ki
nomal oswa ekilibre, anwo li gen ipomani (mani ki pa seve), epi anlé nét se
mani Ki seve.

Men, nan kék moun, tout sentdom mani yo kapab vini ansanm nan sa yo
rele eta bipolé melanje. Anpil fwa yon moun ki nan eta melanje gen
ajitasyon, difikilte pou domi, gwo chanjman nan apeti, psikoz, ak panse pou
tiye té li alafwa. Yon moun kapab santi li tris anpil, li san espwa pandan li
santi li gen anpil enéji an menm tan.

Twoub bipolé kapab sanble yon pwoblem ki pa yon maladi mantal - pa
egzanp abi alkol ak dwodg, move travay nan lekol oswa travay, oswa move
relasyon ak moun. Men an reyalite pwoblém sa yo kapab siy maladi sa a.

Jan Yo Detekte Twoub Bipole

Menm jan ak lot maladi mantal, yo poko kapab detekte twoub bipolé nan
yon fason psikolojik - tankou egzamine san oswa eskane sévo a. Se sa ki fe,
fason yo detekte twoub bipolé se dapré sentom yo, jan maladi a devlope,
epi, le li disponib, istorik fanmi a. Yo dekri krité pou detekte twoub bipole
nan yon liv ki rele Diagnostic and Statistical Manual for Mental Disorders
[Manyeél Dyagnostik ak Estatistik Pou Twoub Mantal] katriyém edisyon (DSM-
1v).”

Deskripsyon plizyeé moun ki soufri bipole te bay nou ofri ide ki kapab ede nou
konprann diferan eta ime maladi a genyen:

Depresyon: Mwen pa kwé mwen ka fé anyen byen ditou. Se komsi lespri
mwen ralanti epi li telman griye li vin pa vo anyen... Bagay ki toumante
mwen se jan mwen vin dezespere nan tout bagay. Gen moun ki di "Se yon
bagay tanpore, li gen pou pase, w ap vin anfom," men yo pa menm gen yon
ide kijan mwen santi m, menm si yo panse yo konprann. Si mwen pa santi
anyen, mwen pa ka deplase, panse oswa renmen, ebyen poukisa mwen
egziste?

Ipomani: Yon moman mwen santi m nan syél, se yon bagay tet
chaje...ide yo ap vini vit...tankou se yon kout zetwal wap swiv jiskaske sa ki
pi klere yo vini...Pa gen timidite anko, tout beél pawol ak jés yo paret
toudenkou...moun ki pa te janm enterese ou vin enterese ou anpil: Ou gen
yon seél sansyalite nan ko ou. Ou anvi sedwi, ou vle yo sedwi w. Ou pa ka
sipote. Ou santi w ap debode ak yon lajwa, ou pa konn kote pou w mete ko
w... ou santi ou byen, ou plen ak pouvwa, ou tankou Bondje...pa gen anyen
ou pa ka fé...men, nan yon moman sa chanje.

Mani: lde sa yo ki te nan tét ou yo te vini twOo vit epi yo te
twop...konfizyon ki tap boulvése ou a vin tonbe nan reyalite...ou sispann
kouri déyé li - memwa a ale. Bel imé ou te gen an sispann amize moun.
Zanmi ou yo vin pé...kounye a tout bagay vire do ba ou... ou vin fache, ou
pe, ou pédi kontwol, epi ou santi de pye ou nan yon grenn soulye.

Swisid
Moun ki soufri twoub bipolé konn anvi tiye tét yo. Nenpot moun kap
panse tiye tét li bezwen atansyon san reta. Preferableman nan men
yon pwofesyoneél nan domen sante mantal oswa yon dokte. Se pou
toujou pran nenpot moun ki pale tiye tét li serye. Sanble nan
komansman maladi a moun nan gen plis risk pou tiye tét li. Se sa ki fe, lé yo
rekonét moun nan gen twoub bipolé epi aprann pi bon fason pou jere li, sa
kapab bese risk pou moun nan tiye tet li.
Kek siy ak sentom yon moun ki anvi tiye tét |i se:
e moun nan ap di li santi li anvi tiye tet li oswa li anvi mouri
e moun nan santi li san espwa, li pa panse anyen pral chanje oswa vin pi
bon
e moun nan santi li dezespere, li pa panse anyen li fé pral chanje anyen
e li santi li se yon chay pou fanmi ak zanmi li
e |i abize alkol oswa dwog.

e li mete zafe li nan lod (pa egzanp, li dganize finans li oswa fé kado
bagay li pou prepare pou lanmo li)

e li ekri yon lét pou kite deyeé le li fin tiye tét i

¢ li mete vi li an danje, oswa nan sitiyasyon kote li gen yon risk pou mouri

Si ou santi ou anvi tiye tét ou oswa ou konnen yon moun ki anvi fé sa:
e rele yon dokté, yon sal dijans, oswa 911 touswit pou yo ede ou
imedyatman
e piga ou menm, oswa moun ki anvi tiye te li a, rete sél
e piga ou kite moun nan gen aksé ak anpil medikaman, zam, oswa Iot
bagay moun nan kapab itilize pou tiye tét li

Pandan anpil moun ki eseye tiye tét yo planifye li byen pandan anpil tan,
gen moun ki fé sa toudenkou san yo pa te planifye li; se sa ki fé denye pwen
nou mansyone anlé a kapab yon estrateji alontém pou moun ki soufri twoub
bipolé. Antouka, li enpotan pou ou konprann lé yon moun anvi ak eseye tiye
tet li sa fé pati maladi a epi yo kapab trete li. Ak bon jan tretman, moun nan
kapab pa anvi fé tét li mal anko.

Kijan Twoub Bipole Devlope?

Nomalman epizdod mani ak depresyon parét pandan plizyé peryod nan vi
moun nan. Lé moun pa gen epizod yo, pifo moun ki fé twoub bipolé pa gen
okenn sentdm, men anviwon yon tyé moun gen rés sentdom. Yon ti pousantaj
moun toujou genyen sentdm malgre tretman.’

Fom klasik maladi a, kote gen epizod mani ak depresyon ki ale tounen,
rele twoub bipolé 1. Men, gen kék moun ki pa janm devlope mani seve.
Moun sa yo santi yon ti epizdod mani apresa yo gen depresyon; yo rele fom
maladi sa a twoub bipolé Il. L& moun nan genyen 4 oswa plis epizod nan
12 mwa, yo ka di moun nan gen twoub bipolé ak sik rapid. Gen moun ki
kapab soufri plizyé epizdd nan yon sél semén, oswa menm nan yon sél jou.
Twoub bipolé ak sik rapid gen tandans devlope pita nan maladi epi gen plis
fanm pase gason ki genyen li.

Moun ki gen twoub bipolé so kapab viv yon vi ndomal ki pwodiktif I& yo
trete maladi a byen. Men, san tretman, maladi a gen tandans vin pi mal.
Apre yon tan moun nan kapab soufri epizod manyak-depresif ki pi souvan
(sik ki pi rapid) ak pi sevé pase l&é maladi a fenk kdmanse." Men nan pifo ka,
Ié moun nan resevwa bonjan tretman sa kapab ede bese kantite fwa ak
severite epizod yo epi li kapab ede moun ki gen twoub bipolé yo viv yon vi ki
gen bon kalite.

Eske Timoun ak Adolesan Kapab Genyen Twoub Bipolé?

Ni timoun ni adolesan kapab genyen twoub bipolé. Se plis timoun paran yo
gen maladi a li afekte.

Kontreman ak twoub bipolé kay granmoun, kote epizod defini pi byen,
timoun ak jen adolesan ki gen maladi a genyen chanjman nan ime ki treé vit

ant depresyon ak mani plizyé fwa nan yon sél jounen.5 Timoun ki gen mani
yo pi iritab epi yo gen tandans pi vyolan pase pou yo gen twop ké kontan ak
wo tankou granmoun ki malad yo. Anpil jén timoun ki gen twoub bipolé gen
sentdm melanje. Adolesan pi gran yo ki devlope maladi a gen kalite epizod
ak sentom pi klasik granmoun yo genyen an.

Li kapab difisil pou we diferans ant twoub bipolé kay timoun ak adolesan
ak pwoblém ki nomal pou laj yo. Pa egzanp, menm si moun ki gen twoub
bipole konn iritab ak agresif, yo se sentdom timoun ki gen twoub
konsantrasyon epi ki ipéraktif, epi ki gen twoub nan kondwit, twoub
opozisyonel ak pwovokasyon, oswa lot kalite maladi mantal ki pi komen kay
granmoun tankou gwo depresyon oswa eskizofreni. Abi dwog kapab lakoz
sentdm sa yo tou.

Sepandan, pou nenpot maladi, bonjan tretman pral depann sou bonjan
dyagnostik. Yon pwofesyonél nan sante mantal dwe evalye timoun ak
adolesan ki gen sentom emosyonél ak sentom nan konpotman yo ak anpil
atansyon. Ou dwe pran nenpot timoun oswa adolesan kap panse tiye
tet li, pale sou tiye tét li, oswa eseye tiye tet li serye epi li dwe
resevwa atansyon nan men yon espesyalis sante mantal tou swit.

Kisa ki Koz Twoub Bipolée?

Syantifik yo ap aprann koz posib twoub bipolé atravé plizye kalite etid.
Kounye a la pifd syantifik dako pa gen yon grenn bagay ki kdz twoub bipolé -
men, gen plizye fakte ki travay ansanm pou pwodwi maladi a.

Paske twoub bipolé gen tandans yon maladi ki nan fanmi, rechéché yo ap
chéche jen an patikilye - "blok™ mikwoskopik yo ki bati ADN anndan tout selil
ki enfliyanse fason ko ak lespri a mache ak devlope -ki te pase de yon
jenerasyon a yon lot ki kapab ogmante chans pou yon moun devlope maladi
a. Men jen yo pa tout bagay la. Etid sou vré jimo, ki pataje menm jén yo,
montre jén ansanm ak Iot fakté jwe yon wol nan twoub bipolé. Si sete
sélman jén ki bay twoub bipolé, Ié sa a vré jimo yon moun ki gen maladi a
tap toujou deviope maladi a tou, epi rechéch montre nou se pa vre. Men si
yon jimo gen twoub bipolé, Iot jimo a gen plis chans pou deviope maladi a
pase yon Iot fré oswa sé.’

An plis, rezilta rechéch sou jén sijere twoub bipolé, menm jan ak Iot
maladi mantal, pa rive akoz yon sél grenn jén.” Sanble se plizyé jén kap
travay ansanm, mete ak plizye 10t fakté moun an oswa anviwonman moun
nan, ki fé li gen twoub bipolé. Li vreman difisil pou twouve jén sa yo, epi se
yon ti kras kontribisyon yo fé nan twoub bipolé. Men syantifik yo panse zouti
yap itilize kounye a nan rechéch avanse pral ede yo fé nouvo dekouvét ak
jwenn nouvo tretman ki pi bon pou twoub bipolé.

Etid ki montre imaj sévo yo ap ede syantifik yo aprann kisa ki pase mal
nan sévo a pou pwodwi twoub bipolé ak 16t maladi mantal.”® Nouvo teknik
pou montre imaj sévo a péeémet rechéché yo pran foto sévo yon moun vivan
pandan li ap fonksyone, pou egzamine estrikti li ak aktivite li yo, san yo pa
bezwen fé operasyon oswa lot pwosedi chirijikal. Teknik sa yo genyen Imajri
ak Rezonans Magnetik (IRM), Tomografi ak Emisyon Poziton (TEP), ak Imajri
ak Rezonans Magnetik fonksyonel ((IRMf). Genyen prév nan etid imajri yo ki
montre sévo moun ki soufri twoub bipolé kapab diferan ak sévo moun ki an
sante. Lé yo vin kapab idantifye diferans yo pi klé ak defini yo atravé
rechéch, syantifik yo pral konprann vré koz maladi a, epi yo pral vin kapab
prevwa ki kalite tretman kap mache pi byen.

Kijan yo Trete Twoub Bipole?

Pifd moun ki gen twoub bipolé - menm sa yo ki gen kalite ki pi sevé yo-
kapab gen kontwol chanjman nan imeé yo ak sentom ki gen pou we ak maladi
a si yo resevwa bon tretman.” ™ ” Paske twoub bipolé se yon maladi ki ale
vini, nou toujou rekdbmande moun nan gen yon tretman prevantif alontéem
epi yo préske toujou mande sa. Yon estrateji ki melanje medikaman ak
tretman psiko-sosyal ap pi bon pou jere maladi a pandan lontan.

Nan pifo ka, twoub bipolé kontwole pi byen si tretman an kontinye tan ou
ap plede koupe li. Men, menm lé yo pa koupe tretman an, depi gen yon
chanjman nan ime ou dwe di dokté a sa tou swit. Dokté a kapab fé chanjman
nan plan tretman an pou evite yon gwo epizod. Lé ou travay pwoch ak dokte
a epi pale ouvetman sou enkyetid ou genyen sou tretman an ak opsyon Ki
genyen yo, sa kapab fé yon diferans nan efikasite tretman an.

An plis, & yo kenbe yon tablo ki detaye sentom imé, tretman, fason yo
domi, ak evennman ki pase nan vi yo chak jou, sa kapab ede moun ki gen
twoub bipolé ak fanmi yo konprann maladi a pi byen. Tablo a kapab ede
dokté a swiv ak trete maladi a pi byen tou.

Medikaman

Moun ki preskri medikaman pou twoub bipolé se psikyat - dokté an medsin
(M.D.) ki gen kalifikasyon pou dyagnostike ak trete maladi mantal. Pandan
dokté premye swen ki pa espesyalize nan psikyatri kapab preskri medikaman
sa yo tou, nou rekdbmande moun ki gen twoub bipolé al wé yon psikyat pou
tretman.

Nomalman yo preskri yon medikaman ki rele "estabilizaté imeé" pou ede
kontwole twoub bipole.” Genyen plizyé estabilizaté imé ki disponib. An
jeneral, moun ki gen twoub bipolé kontinye tretman ak estabilizaté imeé
pandan anpil tan (plizyé ane).

Yo ajoute Iot medikaman Ié li neseseé, tipikman pou yon ti tan ki pi kout,

pou

trete epizod mani oswa depresyon i kontinye genyen malgre

estabilizaté ime a.

Lityom te premye medikaman estabilizasyon imé Administrasyon
Alimantasyon ak Medikaman (FDA) a te otorize pou tretman mani. Anpil
fwa li tre efikas pou kontwole mani ak evite yon epizdod manyak ak
depresif retounen.

Medikaman kont kriz, tankou evaporate (Depakote”) oswa carba-
mazepine (Tegretol”), kapab gen efé pou kontwole imé epi yo kapab itil
sitou pou epizod bipolé ki difisil pou trete. FDA te otorize Valproate an
1995 pou tretman mani.

Yap etidye nouvo medikaman kont kriz, tankou lamotrigine (Lamictal®),
gabapentin (Neurontin®), ak topiramate (Topamax'), pou detémine
kijan yo travay pou estabilize sik imé.

Yo kapab melanje medikaman kont kriz yo ak litydom, oswa ak youn ak
0t pou yon efé maksimom.

Jeneralman yo trete timoun ak adolesan ki gen twoub bipolé ak lityom,
men yo konn itilize valproate ak carbamazepine tou. Rechéche yo ap
evalye sekirite ak efikasite nan medikaman sa yo ak 10t medikaman
psiko-twopik pou timoun ak adolesan. Genyen prév ki montre valproate
kapab lakdz move chanjman nan omon tifi adolesan ak bay fanm Ki
komanse pran medikaman an avan yo gen 20 ane sendwOm oveé
polisistik.” Se sa ki fé yon dokté sipoze siveye jenn fi kap pran
valproate ak anpil atansyon.

Fanm ki soufri twoub bipolé epi ki anvi fé timoun, oswa ki vin ansent,
pral gen anpil obstak paske medikaman estabilizaté imé gen anpil danje
nan devlopman fetis la ak pou bay bebe a tete.” Se sa ki fé li dwe
diskite avantaj ak risk tout tretman ki disponib yo ak yon ekspé nan
domeén sa a. Yo ap etidye nouvo tretman ki gen mwens risk pandan
gwoses ak lé yap bay tete.

Tretman Depresyon Bipolé
Gen rechéch ki montre moun ki soufri twoub bipolé gen risk pou yo vin
chanje sou mani oswa ipomani, oswa devlope yon sik rapid, pandan yo sou

tretman ak medikaman anti-depresé.15 Se sa ki fé an jeneral yo bezwen
medikaman "estabilizaté imé" poukont yo oswa ansanm ak anti-depresé, pou
pwoteje moun ki gen twoub bipole yo kont chajman sa a. Lityom ak
valproate se medikaman estabilizaté imé moun itilize plis jodiya. Sepandan,
rechéch ap kontinye evalye efé potansyel estabilizaté imé nan nouvo
medikaman yo.

Yap etidye medikaman anti-psikotik atipik, tankou clozapine (Clozaril”),
olanzapine (Zyprexa"), risperidone (Risperdal”), quetiapine (Seroquel®),
ak ziprasidone (Geodon”), pou weé si gen posiblite pou yo trete twoub
bipoleé.

e Gen prev Ki sijere clozapine kapab itil kdm yon estabilizaté imé pou moun
litydbm oswa medikaman kont kriz pa fé anyen pou yo."” Gen ot rechéch Ki
soutni efikasite olanzapine pou mani ki grav, yon endikasyon ki te fenk
resevwa otorizasyon FAD.” Olanzapine kapab ede soulaje depresyon
psikotik tou.”

e Aripiprazole (Abilify®) se yon Idt medikaman anti-psikotik yo itilize pou
trete eskizofreni ak epizod twoub bipolé | manyak oswa melanje (manyak
ak depresif). Aripiprazole vini nan fom tablét ak likid. Gen youn ki vini nan
fom piki yo itilize pou tretman sentdom ajitasyon nan eskizofreni oswa
epizod twoub bipolé I manyak oswa melanje.

¢ Si moun nan gen pwoblém pou domi, yo kapab bay li yon medikaman
benzodiazepine ki fo anpil, tankou clonazepam (Klonopin®) oswa
lorazepam (Ativan®) ki kapab ede moun nan domi pi byen. Sepandan,
paske moun konn vin abitye ak medikaman sa yo, li pi bon Ié yo preskri
yo pou yon ti tan kout. Kék fwa yo itilize 10t kalman tankou zolpidem
(Ambien®) pito.

e Yo kapab bezwen fé chanjman nan plan tretman an plizyé fwa pandan
devlopman twoub bipole a pou jere maladi a pi byen. Yon psikyat dwe
gide nenpot chanjman nan plan an oswa doz medikaman an.

¢ Pa bliye pale psikyat ou 10t medikaman sou preskripsyon, medikaman ou
te achte san preskripsyon, ak 6t pwodwi féy ou kapab ap pran. Sa
enpotan paske kapab gen yon move reyaksyon l& ou melanje séten
medikaman ansanm.

e Pou bese chans pou maladi a retounen oswa pou devlope yon nouvo
epizod, lap enpotan pou w respekte plan tretman an. Pale ak dokte ou si
ou gen nenpot enkyetid pou medikaman yo.

Fonksyon Tiwoyid

Souvan moun ki soufri twoub bipolé gen glann tiwoyid ki pa nomal.” Paske
kapab gen chanjman nan imé ak engji moun lé yo gen twop tiwoyid oswa yo pa
gen ase, li enpotan pou yon dokté sipévize nivo tiwoyid moun nan ak anpil
atansyon.

Pou ki gen sik rapid gen tandans soufri ak pwoblém tiwoyid tou epi yo kapab
bezwen pran grenn tiwoyid ansanm ak medikaman pou twoub bipolé a. Epi tou,
tretman tiwoyid kapab fé nivo tiwoyid kék moun vin ba, epi yo kapab vin
bezwen pran grenn tiwoyid.

Efé Segonde Medikaman

Avan ou komanse yon nouvo medikaman pou twoub bipolé, toujou pale ak
psikyat ou ak/oswa famasyen ou sou efe segondeé ki kapab genyen. Dapre
medikaman an, efé segondé yo kapab fé moun nan vin pran pwa, li gen noze,
tranble, pa anvi antre nan relasyon seksyeél, anksyete, péedi cheve, pwoblém
pou deplase, oswa bouch sech.

Pa bliye di dokté ou tout efé segondé ou remake pandan tretman an. Petét lap
kapab chanje doz la oswa ofri yon |0t medikaman pou soulaje yo. Piga ou
chanje oswa sispann pran medikaman ou san psikyat ou pa konn sa.

Tretman Psiko-sosyal

Ansanm ak medikaman, tretman psiko-sosyal - ki gen seten kalite psiko-
terapi (oswa terapi "pale'™)- ede yon fason yo bay soutyen, edikasyon, ak gid
pou moun ki gen twoub bipolé ak fanmi yo. Gen etid ki montre entevansyon
kapab fé imé moun nan vin pi estab, li enténe lopital mwens, epi fonksyone pi
byen nan plizyé domén.” Nomalman se yon psikoldg, travayé sosyal, oswa
konseye ki gen lisans ki bay terapi sa yo epi souvan yo travay ansanm ak
psikyat la ou sipévize pwogre pasyan an. Kantite, konbyen fwa, ak kalite
sesyon pral baze sou tretman moun nan bezwen li menm.

Entévansyon psiko-sosyal yo konn itilize pou twoub bipolé se terapi
konpotman kognitif, psiko-edikasyon, terapi fanmi, ak yon nouvo teknik, terapi
entépésoneél ak rit sosyal. Rechéché NIMH yo ap etidye kijan entévansyon sa yo
konpare youn ak Iot & yo ajoute yo sou tretman medikaman pou twoub bipolé.

» Terapi konpotman kognitif ede moun ki gen twoub bipolé aprann chanje
panse ak konpotman ki pa apwopriye ak ki negatif maladi a bay yo.

» Psiko-edikasyon se lé yo anseye moun ki gen twoub bipolé sou maladi a ak
tretman li, ak jan pou rekoneéet lé siy maladi a ap retounen pou yo ka
chéche entévansyon boné pou epizdod maladi a pa deviope nét. Psiko-
edikasyon kapab itil pou fanmi yo tou.

e Terapi fanmi itilize estrateji pou bese nivo chagren fanmi maladi moun nan
kapab bay oswa kontribye nan maladi moun nan.

» Terapi entepesonel ak rit sosyal ede moun ki gen twoub bipolé amelyore
relasyon yo ak |6t moun epi regilarize woutin yo gen chak jou. Lé yon
moun gen yon woutin regilye ak yon lé li domi chak jou sa kapab ede
pwoteje li kont epizdd manyak yo.

* Menm jan ak medikaman, lap enpotan pou swiv plan tretman pou nenpot
entévansyon psiko-sosyal pou jwenn bi bon avantaj ki genyen.

Lot Tretman
* Nan sitiyasyon kote medikaman, tretman psiko-sosyal, ak yo tou de mete
ansanm pa mache, oswa mache twd dousman pou soulaje gwo sentom
tankou psikoz oswa lé moun nan anvi tiye tét li, yo kapab konsidere sismo-
terapi (chok elektrik, ECT pou angle). Yo kapab konsidere ECT tou pou
trete gwo epizod lé kondisyon medikal, tankou gwoses, fé li yon gwo risk
pou itilize medikaman.

ECT se yon tretman ki efikas anpil pou gwo depresyon, l&é moun nan
manyak, ak/oswa yon melanj epizod yo. Posibilite pou moun gen pwoblém
memwa pou lontan, menm si li te yon pwoblem avan, vin bese anpil ak
nouvo teknik ECT. Men yo dwe konsidere epi revize ak diskite avantaj ak
risk ECT, ak Io0t entévansyon ki genyen yo ak anpil atansyon avék moun
nan kap konsidere tretman sa a, epi I& li apwopriye, ak fanmi avék zanmi.”

e Yo poko etidye pwodwi fey oswa sipleman natirél, tankou milpétwi
(Hypericum perforatum), ase epi nou pa konnen anpil bagay sou efé yo sou
twoub bipole. Paske FDA pa kontwole pwodiksyon yo, diferan kalite
sipleman sa yo kapab gen diferan kantite engredyan aktif. Avan ou eseye
nenpot fey oswa sipleman natirél, li enpotan pou w pale sa ak
dokté ou. Gen prév ki montre milpetwi kapab bese efikasite séeten
medikaman (gade http://www. nimh.nih.gov/events/
stjohnwort.cfm).” An plis, menm jan ak preskripsyon anti-deprese,
milpétwi kapab fé kek moun ki gen twoub bipolé vin gen mani,
sitou si yo pap pran okenn estabilizaté ime.”

e Yap etidye asid gra omega-3 yo jwenn nan lwil pwason pou detémine si yo
itil, poukont yo oswa ajoute ak medikaman konvansyonél, pou tretman
alontém twoub bipolé.”

Yon Maladi Alontém Yo Ka Trete Ak Efikasite

Menm si natirelman epizod mani ak depresyon fe ale vini, lap enpotan pou
konprann twoub bipolé se yon maladi alontém ki poko gen yon gerizon. Lé ou
kontinye ak tretman ou, menm lé ou byen, sa kapab ede kontwole maladi a ak
bese chans pou w gen yon epizod ki pi mal vin retounen.

Eske Konn Gen Lot Maladi Menm Tan Ak Twoub Bipolé?

Anpil moun ki gen twoub bipolé abize dwog ak alkol. Gen rechéch ki sijere
plizyé faktée kapab kontribye nan pwoblém abi sa yo. Pa egzanp, moun nan
kapab bay tét li medikaman pou trete sentom yo, abi dwog la li menm pote
sentdm oswa agrave sa ki genyen Yo, epi fakté risk yo kapab enfliyanse twoub
bipolé ak dwog/alkol lap abize yo.” Lé moun nan ap abize dwog/alkol, lap
enpotan pou mete yon tretman pou abi a nan plan jeneral la tou.

Anpil moun ki gen twoub bipolé gen twoub anksyete, tankou Twoub Estres
Pos-Twomatik ak Twoub Obsesyonél Konpilsif tou.™” Tretman pou twoub bipolé
kapab mache pou twoub anksyete sa yo, oswa yo kapab bezwen yon tretman
separe. Pou plis enfomasyon sou twoub anksyete, kontakte NIMH (gade pi ba

a.)

Kijan Moun ak Fanmi yo Kapab Jwenn éd Pou Twoub
Bipole?

Nenpot moun ki gen twoub bipolé dwe ap resevwa swen nan men yon psikyat
ki gen kapasite pou detekte ak trete maladi sa a. Lot pwofesyonél swen sante,
tankou psikolog, travaye sosyal psikyatrik, ak enfimye psikyatrik, kapab ede
bay moun nan ak fanmi li ak plis apwoch pou tretman.

Ou kapab jwenn ed nan:

Pwogram ki afilye ak inivesite oswa fakilte medsin
Depatman psikyatri nan lopital

Biwo prive ak klinik psikyatri

Oganizasyon jesyon sante (HMO)

Biwo dokté fanmi ak pedyat

Sant sante mantal kominote piblik

Moun ki gen twoub bipole kapab bezwen éd ou jwenn ed.

Souvan moun ki soufri bipolé kapab pa rann kont kijan yo malad, oswa yo
kapab blame pwoblém yo sou yon |6t bagay ki pa maladi mantal.

Yon moun ki gen twoub bipolé kapab bezwen anpil ankourajman nan men
fanmi ak zanmi pou yo al chéche tretman. Dokté fanmi a kapab jwe yon
gwo wol kote li bay referans kay yon pwofesyonel sante mantal.

Keék fwa yon fanmi oswa zanmi kapab bezwen mennen moun ki gen twoub
bipolé a pou fé yon evalyasyon ak resevwa tretman sante mantal.

Yon moun ki nan mitan yon gwo epizod kapab bezwen enténe lopital pou
pwop pwoteksyon li ak tretman lap vréeman bezwen. Kapab gen lé yo oblije
enténe moun nan lopital menm si li pa vle.

Moun nan ap toujou bezwen ankourajman ak sipdo apre li fin resevwa
tretman, paske li kapab pran anpil tan avan yo jwenn pi bon plan tretman
pou chak moun.

Nan kék ka, moun ki gen twoub bipolé kapab dakd, & maladi a sou
kontwol, pou resevwa pou trete li yon fason li ta prefere pou si li ta gen
yon kriz mani oswa depresif.

Menm jan ak Io6t maladi ki serye, twoub bipole difisil pou mari, madanm,
fanmi, zanmi, ak anplwayé moun nan.

Souvan fanmi yon moun ki gen twoub bipolé bezwen fé fas ak gwo
pwoblem konpotman moun nan, tankou depanse anpil lajan pandan epizod
mani oswa retire li kote tout moun pandan yon depresyon, ak konsekans
konpotman sa yo pita.

Anpil moun ki gen twoub bipolé benefisye Ié yo patisipe nan gwoup soutyen
tankou pa Asosiyasyon Depresif ak Manyak Depresif Nasyonal (NDMDA),
Alyans Nasyonal Pou Moun Ki Soufri Maladi Mantal (NAMI), ak Asosiyasyon
Sante Mantal Nasyonal (NMHA). Fanmi ak zanmi kapab benefisye nan
gwoup soutyen oganizasyon sa yo ofri tou.

Pou enfomasyon kontak, gade seksyon "Pou Plis Enfomasyon" ki sou do ti
liv sa a.

E Pou Etid Klinik Pou Twoub Bipole?

Kek moun ki gen twoub bipolé resevwa medikaman ak/oswa terapi psiko-
sosyal le yo ofri tét yo pou travay kom volonté nan etid klinik (ese klinik). Etid
klinik yo gen envestigasyon syantifik maladi a ak tretman maladi a kay moun.
Etid klinik nan sante mantal kapab chéche enfomasyon sou efikasite
medikaman an oswa yon melanj medikaman, ki fason entévansyon konpotman
oswa kalite psiko-terapi a itil, ki fason yo ka depann sou pwosedi dyagnostik,
ak ki fason yon metod prevansyon reyisi. Epi tou etid klinik yo montre syantifik
yo fason maladi a devlope, pwogrese, bese, ak afekte lespri a ak ko a. Plizye
milyon ameriken yo detekte gen maladi mantal viv yon fason ki pwodiktif ak an
sante gras a enfomasyon yo dekouvri nan etid klinik. Sepandan, etid sa yo pa
toujou bon pou tout moun. Li enpotan pou chak moun konsidere byen risk ak
avantaj yon etid klinik kapab pote avan yo deside patisipe nan youn.

Nan ane ki sot pase yo, NIMH te entwodwi yon nouvo jenerasyon etid klinik
"monn reyel”. Yo rele yo etid "monn reyel" pou plizyé rezon. Kontréeman ak ese
klinik tradisyoneél yo, yo ofri plizyé diferan tretman ak tretman melanje. An plis,
yo eseye mete anpil moun ki gen maladi mantal kap viv toupatou nan peyi a
kap resevwa tretman nan diferan anviwonman. Yo ankouraje moun ki gen plis
pase yon sel maladi mantal, ansanm ak sa yo ki gen I6t maladi ak maladi
mantal la, patisipe nan nouvo etid yo. Objektif prensipal etid monn reyél yo se
pou amelyore estrateji tretman ak rezilta pou tout moun ki gen maladi sa yo.
Apre yo mezire amelyorasyon sentom maladi a, etid yo pral evalye kijan
tretman yo enfliyanse |0t bagay nan monn reyél la tankou kalite lavi, kapasite
pou travay, ak fonksyone nan sosyete a. Epi tou yo pral evalye pri diferan
tretman ak jan sa afekte fason moun kontinye ak tretman yo.

Pwogram Amelyorasyon Tretman Sistematik Twoub Bipolé a (STEP-BD) ap
chéche moun pou patisipe nan pi gwo etid "monn reyél" pou twoub bipolé ki
janm fét. Pou aprann plis enfomasyon sou STEP-BD oswa |0t etid klinik, al gade
paj eseé klinik (Clinical Trial) nan sit wéb NIMH la http://www. nimh.nih.gov,
Bibliyotéek Medsin Nasyonal Baz Done Ese a http://www.clinicaltrials.gov, oswa
kontakte NIMH.

Pou Plis Enfomasyon
National Institute of Mental Health (NIMH)
[Enstiti Nasyonal Pou Sante Mantal]
Ajans Biwo Kominikasyon ak Resous
EnfoOmasyon Lyezon Piblik ak Rechéch h
6001 Executive Blvd., Rm. 8184, MSC 9663
Bethesda, MD 20892-9663
Telefon: (301) 443-4513; Fax: (301) 443-4279
Fax Back System, Mental Health FAX4U: (301) 443-5158
Imél: nimhinfo@nih.gov;
Sitwéb: http://www.nimh.nih.gov

Child & Adolescent Bipolar Foundation
[Fondasyon Timoun & Adolesan Bipolé]
1000 Skokie Blvd., Suite 570
Wilmette, IL 60091 Telefon: (847) 256-8525
Sitweb: http://www.bpkids.org

National Alliance for the Mentally 11l (NAMI)
[Alyans Nasyonal Pou Moun Ki Soufri Maladi Mantal]
Colonial Place Three 2107
Wilson Blvd., 3rd Floor
Arlington, VA 22201-3042
Apél Gratis: 1-800-950-NAMI (6264)
Phone: (703) 524-7600; Faks: (703) 524-9094
Enténet: http://www.nami.org

Depression & Bipolar Support Alliance (DBSA)
[Alyans Pou Soutyen Depresyon & Bipole]

730 North Franklin Street, Suite 501

Chicago, IL 60610-7204

Apél Gratis: 1-800-826-3632

Faks: (312) 642-7243

Enténet: http://www.DBSAlliance.org

Mental Health America

[Sante Mantal Lamerik]
2000 N. Beauregard Street, 6th Floor
Alexandria, VA 22314-2971
Apel Gratis: 1-800-969-6642
Telefon: (703) 684-7722
TTY-800-433-5959
Entenét: http://www.nmha.org

